
 
 
 

 

 

 

 

 

ADMINISTRACIÓN LOCAL 

MUNICIPAL 

CABANAS 

Bases convocatoria concurso disfraces Entroido 2025 

ANUNCIO 

Por Resolución da Alcaldía 149/2025, de data 21 de febreiro de 2025, procedeuse á aprobación 

das bases da convocatoria do concurso de disfraces do Entroido 2025, sendo  as que a 

continuación se reproducen: 

“RESOLUCIÓN. Bases concurso disfraces Entroido 2025.  

Exp. 262/2025. Vista a proposta de bases do concurso de disfraces do Entroido, redactada pola 

Animadora Cultural do Concello de Cabanas.  

De conformidade coas atribucións establecidas no artigo 21.1 da Lei 7/1985, do 2 de abril, en 

relación co artigo 61.1 da Lei 5/1997, de 22 de xullo, de Administración Local de Galicia e 

disposicións concordantes,   

RESOLVO:  

Primeiro. Aprobar as bases reguladoras do concurso de disfraces do Entroido 2025, que se 

anexan á presente resolución. 

Segundo. Autorizar e dispoñer o gasto por importe de 795,00 euros, con cargo á aplicación 

338.48000 do vixente orzamento de gastos.   

Terceiro. Publicar as bases da convocatoria no Boletín Oficial da Provincia da Coruña e 

Taboleiro de Anuncios da sede electrónica municipal. 

Cuarto. Dar traslado da presente resolución aos servizos de Intervención e Tesourería aos 

efectos oportunos.· 

Cabanas, 21 de febreiro de 2025 

O alcalde,  

Fernando Couce Rodríguez 

 

ANEXO: 

“Exp: 262/2025 

Proposta bases convocatoria 

Procedemento: Subvencións por concorrencia competitiva. 

BASES DA CONVOCATORIA DO “CONCURSO DE DISFRACES”. ENTROIDO 2025 

DO CONCELLO DE CABANAS 

PRIMEIRA. ASPECTOS XERAIS. 

Visto o artigo 25.2, nos seus apartados l) e m) da Lei 7/1985, do 2 de abril, reguladoras das bases 

de réxime local, mediante os que os municipios exercerán en todo caso competencias propias, nos 

termos da lexislación do Estado e das Comunidades Autónomas, nas materias de ocupación do 

tempo libre e promoción da cultura. 

Visto que os concellos son competentes para a promoción da cultura no seu municipio e que deben 

entenderse incluídas todo tipo de manifestacións culturais desenvolvidas no ámbito local, en senso 

amplo, incluídas as festas populares propias de cada localidade en base á normativa vixente no 

ámbito cultural en conexión co principio de autonomía local. 

Con esta nova edición do Entroido, quérese celebrar unha festa con raíces tan profundas e con 

tanta tradición, na procura da participación da veciñanza. 

SEGUNDA. OBXECTIVO. 

 Participar e valorar as tradicións como riqueza cultural. 

 Fomentar o consumo no comercio e hostalaría locais do Concello de Cabanas, axudando a 

promoción económica do noso municipio. 

TERCEIRA. DESENVOLVEMENTO E PARTICIPANTES. 

O concurso realizarase o día 3 de marzo de 2025, nunha carpa que se situará nas inmediacións do 

local da Asociación CCRD San Martin do Porto, de tarde para a categoría infantil e xuvenil e de 

noite para a categoría adulta. 

A Área de Cultura poñerá a disposición, o propio día do concurso, o formulario de inscrición para 

todas aquelas persoas que queiran participar no dito concurso no seguinte horario: 

Das 18:00 ás 19:00 horas: para os desfiles das categorías infantil e xuvenil. 

Das 21:00 ás 22:30 horas: para o desfile da categoría adulta. Os criterios de valoración serán os 

seguintes: 

 Creatividade e orixinalidade do disfrace 

 Materiais empregados, respectuosos coa tradición e o medio ambiente 

 Caracterización e maquillaxe 

CUARTA. CATEGORÍAS. 

Haberá dúas modalidades: 

 Individual 

 Colectiva (cando concursen un grupo formado por dúas ou máis persoas). Sen clasificación 

específica por idades ou de outro tipo. 

Dentro da modalidade individual haberá categoría tanto infantil como xuvenil e adulta, coa 

seguinte clasificación por idades: 

 Categoría infantil: de 0 a 12 anos 

 Categoría xuvenil: de 13 a 17 anos 

 Categoría adulta: a partir dos 18 anos 

QUINTA. PREMIOS. 

Establécense os seguintes premios: 

 Na categoría individual (infantil, xuvenil e adulto). O importe dos premios serán os 

seguintes: 

 Primeiro premio infantil: 85,00 € 

 Segundo premio infantil: 60,00 € 

 Terceiro premio infantil: 35,00 € 

 

 Primeiro premio xuvenil: 85,00 € 

 Segundo premio xuvenil: 60,00 € 

 Terceiro premio xuvenil: 35,00 € 

 

 Primeiro premio adulto: 85,00 € 

 Segundo premio adulto: 60,00 € 

 Terceiro premio adulto: 35,00 € 

Na categoría colectiva: Os importes destes vales serán os seguintes: 

 Primeiro premio: 110,00 € 

 Segundo premio: 85,00 € 

 Terceiro premio: 60,00 € 

O Concello de Cabanas resérvase o dereito de declarar deserto algunha das modalidades 

establecidas. 

A persoas premiadas daranse a coñecer ao final dos desfiles, unha vez valorados os disfraces das 

persoas participantes. No que respecta á categoría colectiva, o fallo do xurado realizarase unha vez 

finalizado o desfile da categoría adulta. 

As persoas participantes que resulten premiadas deberán cubrir unha instancia xeral, 

acompañada dunha certificación bancaria, que presentarán pola Sede electrónica do Concello 

ou persoalmente no Rexistro Xeral da dita entidade local, tendo como prazo máximo ata o 

venres 14 de marzo de 2025 (inclusive). As persoas que non aporten este documento non 

poderán cobrar o premio. 

O pago dos premios nas categorías infantil e xuvenil farase por transferencia bancaria á persoa 

(representante legal: nai/pai ou titor/a) que formalice a solicitude de inscrición. O pago dos 

premios na categoría adulta e colectiva farase mediante transferencia bancaria ás persoas que 

formalicen as solicitudes de inscrición. 

Os premios estarán suxeitos á retención do IRPF de acordo coa lexislación vixente. 

SEXTA. XURADO. O xurado estará composto polas seguintes persoas: 

 O Alcalde 

 A Concelleira de Cultura 

 O Concelleiro de Festexos 

 A Animadora Cultural 

 Unha persoa representante da Asociación CCRD San Martin do Porto. 

A decisión do xurado será inapelable. 

A Animadora Cultural levantará acta das persoas premiadas 

SÉTIMA. FUNCIONAMENTOS DOS VALES 

Os vales correspondentes ás persoas gañadoras menores de idade serán entregados ás/aos 

nais/pais/ titores ou representantes legais. 

O prazo de vixencia dos vales será de dous (2) meses desde a súa entrega por parte do Concello 

de Cabanas. 

Os vales deberán gastarse en locais de comercio ou hostalaría locais, sitos no municipio de 

Cabanas entre os meses sinalados. 

Xunto ao vale entregarase unha listaxe cos establecementos nos que se poderá utilizar. 

OITAVA. DEREITOS DE PROPIEDADE INTELECTUAL E DATOS DE CARÁCTER 

PERSOAL. 

A participación no concurso previsto nestas bases implica a autorización ao Concello de Cabanas 

para publicar na súa páxina web (www.cabanas.gal) e redes sociais, así como en publicacións da súa 

titularidade, o nome e apelidos das persoas concursantes premiadas e os premios acadados. 

Pedirase autorización para a publicación de fotografías, nos ditos medios, tanto dos desfiles como 

das persoas gañadoras das distintas categorías. A utilización das ditas fotografías estará suxeita 

exclusivamente a un uso informativo, nunca comercial. Todos os dereitos de imaxe pertencerán ao 

organizador (Concello de Cabanas) 

A inscrición realizarase nunha única modalidade. Non se admitirá a participación en distintas 

modalidades co mesmo disfrace. 

NOVENA. PUBLICACIÓN E ACEPTACIÓN DAS BASES. 

Estas bases publicaranse no Boletín Oficial da Provincia e na Sede Electrónica do Concello de 

Cabanas. 

A participación no “Concurso de Disfraces” Entroido 2025 implica directamente  a aceptación 

total destas bases. O incumprimento dalgunha destas bases suporá a descualificación e a baixa no 

dito concurso. 

DATOS PERSOA PARTICIPANTE: 

NOME: 

APELIDOS: 

IDADE: 

CONCELLO: 

SINALE CUNHA “X” A CATEGORÍA NA QUE PARTICIPA: 

INDIVIDUAL 

INFANTIL (DE 0 A 12 ANOS) 

XUVENIL (DE 13 A 17 ANOS) 

ADULTA (A PARTIR DOS 18 ANOS) 

COLECTIVA 

NO CASO DE PARTICIPANTES MENORES DE IDADE, DATOS DA PERSOA 

REPRESENTANTE: 

RELACIÓN CO/COA MENOR (indicar a relación: nai, pai ou titora/titor): 

NOME E APELIDOS: 

DNI: 

TELÉFONO (S): 

 Autorizo ao Concello de Cabanas para publicar na súa páxina web (www.cabanas.gal), redes sociais e/ou 

publicacións da súa titularidade o(s) nome(s) e apelidos da(s) persoa(s) participante(s). 

 Autorizo ao Concello de Cabanas para publicar na súa páxina web (www.cabanas.gal), redes sociais e/ou 

publicacións da súa titularidade fotografías do desfile no que participe, así como se resulto ser unha das persoas 

gañadoras dalgunha das categorías propostas. 

 Declaro baixo a miña responsabilidade que os datos sinalados nesta ficha son certos e que coñezo e acepto as 

bases deste concurso 

Cabanas, 3 de marzo de 2025 

Asinado:  

 
A omisión ou falsidade dos datos achegados no momento da inscrición poderán ser causa de anulación da mesma. 

O uso dos seus datos persoais son única e exclusivamente para a relación que se derive da participación nesta 

actividade, podendo rectificar ou cancelar este dereito en calquera nome. 

